ՀԻՄՆԱՎՈՐՈՒՄ
«Հայաuտանի Հանրապետության կառավարության 2022 թվականի ապրիլի 15-ի 
N 496-Ա որոշման մեջ փոփոխություն կատարելու մասին» 

ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է ՀՀ պաշտպանության նախարարությունից (այսուհետ` նաև նախարարություն) հետ վերցված և ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ` նաև կոմիտե) փոխանցված անշարժ գույքը կրկին նախարարությանը ամրացնելու անհրաժեշտությամբ:
2. Ընթացիկ իրավիճակը և խնդիրները

ՀՀ կառավարության 15.04.2022թ. N 496-Ա որոշմամբ Կոտայքի մարզի Նաիրի համայնքի Քասախ գյուղի Վ. Տերյան 36 հասցեում գտնվող անշարժ գույքը հետ է վերցվել նախարարությունից և ամրացվել է կոմիտեին, սակայն հանձնում-ընդունում տեղի չի ունեցել, քանի որ նշված անշարժ գույքը պետական գրանցման ենթարկված չի եղել, այդ աշխատանքներն ավարտվել են միայն 2024թ. հունվարին և անշարժ գույքը պետական գրանցում է ստացել նախարարության անունով, միաժամանակ, ԶՈՒ կառուցվածքային փոփոխությունների և ռազմաքաղաքական իրավիճակով պայմանավորված, անհրաժեշտություն է առաջացել անշարժ գույքն օգտագործել ՀՀ զինված ուժերի կարիքների համար, որի կապակցությամբ առաջարկվում է ուժը կորցրած ճանաչել որոշման հավելվածի 53-րդ կետը: 
3. Կարգավորման նպատակը և բնույթը
Որոշման նախագծի համաձայն ուժը կորցրած է ճանաչվում ՀՀ պաշտպանության նախարարությանն ամրացված անշարժ գույքի փոխանցումը ՀՀ պետական գույքի կառավարման կոմիտեին:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2024 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

Որոշման նախագիծը կապված չէ ռազմավարական փաստաթղթերի հետ:   

